
Asteartea, 2011ko uztailaren 19a. VIII. urtea. 2.259. zenbakia. tolosaldea.hitza.info

DHeldu zein gazteak dantzan Asteasun.Santamaña jaiak ospatu dituzte azken egunetan Asteasun. Giro dotorea izan dute-
la diote, eta atzo ere ez zitzaien musika zein dantzarik falta izan, nahiz eta azken jai eguna izan. Trikitilariak izan zituzten, baina baita herritarren arteko
herri kirol saioa eta Mañukorta zein Peñagarikako bertsolarien saioa ere. Afal aurretik jaitsi zuten Tranpazulo, jaiak datorren urterarte agurtuz.q 5

Tolosaldeko
igerilariek zazpi
urrezko domina
etxeratu dituzte
Euskal Herriko
txapelketan 
IKT taldeko 13 igerilari 
aritu dira asteburuan
Irunen; guztira 16 domina
eskuratu dituzte  q6 

Leitzako 
Atekabeltz
gaztetxeak bihar 
sei urte beteko ditu
Urteurrena ospatzeko ekitaldi ugari antolatu
dituzte datozen egunetarako; larunbaterako
egun guztiko egitaraua prestatu duteq3

Uztaila bukaeran
hasiko dira Tolosako
Gernikako Arbola
berritzeko lanak
Zonaldeko merkataritza indartzeko eta
inguruari «lehen zuen bizia emateko» helburua
dute lanek; trafiko aldaketak iragarri dituzte q2



Itzea Urkizu

Hil honen bukaeran hasiko dituz-
te Gernikako Arbolako zonalde-
ko birgaitze lanak «merkataritza
jarduera suspertzeko eta ingu-
ruari lehen zuen bizia emateko»
helburuarekin. 

Bertako bizilagunekin eta mer-
katariekin hitz egin eta akordio
batera iritsi ondoren, Tolosako
Udalak proiektu bat martxan jar-
tzea erabaki du. «Inguruak lehen
zuen xarma berreskuratzea» da
helburuetako bat, lorategietatik
«oinezko gutxi» igarotzen baitira.

Horrekin batera, inguru horreta-
ko merkataritza suspertu nahi
dute; hainbat jarduera burutuko
dituzte horretarako.

Hiru hilabeterako lanak
Uztaila bukaeran hasita, langile-
ek hiru hilabeteko epealdia izan-
go dute Gernikako Arbolako la-
nak amaitzeko. Proiektuaren ar-
dura Olloquiegui hondeaketak
enpresari esleitu diote, eta

393.603,63 euroko aurrekontua
izango dute eraberritze lanetara-
ko. Horrez gain, Eusko Jaurlari-
tzak merkataritza sustatzeko
ematen dituen Merkagune izene-
ko diru laguntzak ere izango dira
obrak egiteko. 

Gernikako Arbolako ingurua
suspertzeko bide honetan, argite-
ria hobetuko dute, inguruko es-
pailoak zabalduko dituzte, apar-
kalekuen antolaketa aldatuko
dute, lorategiak barnealdetik ze-
harkatzeko pasabideak eraikiko
dituzte, eta lorategi hauetako lo-
reak aldatuko dituzte. Era bere-
an, saneamendua eta ur hornidu-
raren sareak konpontzeko pro-
bestuko dituzte lanak.

Aipatzekoa da era berean, bir-
gaitze lan hauek irauten duten bi-
tartean, inguruko trafikoa bide-
ratzeko zenbait aldaketa egingo
dituztela.

Gernikako Arbolako
eraberritze lanak hasiko
dituzte hil honen bukaeran
393.603,63 euroko
aurrekontua izango 
du zonaldea 
birgaitzeko egingo
dituzten lanek

Inguru honetako eraberritze lanek hiru hilabete iraungo dute. HITZA

Sei lorategi daude ikusgai Zumardiaundian. E. MAIZ

Itzea Urkizu

Maiatza aldean zabaldu zuten Zu-
mardiaundi eraberrituko Nazio-
arteko Lorategi Jaialdia, eta jada
20.000 bat lagunetik gora bertara-
tu dira. Honen harira, Tolosako
Udalak balantze «oso baikorra»
egin du, aurreikuspenak gaindi-
tu baitituzte.

Bisitarien artean, aniztasuna
da nagusi, izan ere, tolosarrez eta
eskualdeko biztanleez gain, es-
kualdez kanpoko herritar ugari
ere bertaratzen dira Lorategi
Jaialdiko sei lorategiak ikustera. 

Aipatzekoa da, lorategien xehe-
tasunak ezagutu nahi dituzte-
nek, bisita gidatuak eskuragarri
dituztela, goizez nahi arratsaldez.
Euskarazko saioak 11:00etan eta
18:00etan izaten dira, eta gaztele-
razkoak, berriz, 12:00etan eta
19:00etan. Lorategien Jaialdia
ikusi nahi duten taldeek beste or-
dutegi batzuk nahiago izanez

gero, Zumardiaundiko harrera
gunean izena eman dezakete, edo
656 70 96 81 telefonora deitu. Lora-
tegiak ikustera bertaratzen dire-
nek, lorategirik ederrenaren alde
bozka emateko aukera izango
dute, eta bozka ematen duten guz-
tien artean bidaia baten zozketa
egingo da lehiaketa amaitzean.

Zumardiaundi eraberritua
duela hiru hilabete zabaldu zu-
ten, eta sarbideetako bat itxita
egon da denbora tarte horretan.
Orain, ordea, hirugarren sarbi-
dea ere zabalik da jada.

Lehen ez bezala, egun biziklete-
kin sar daiteke parkera, eta txa-
kurrekin ere bai, lotuta baldin ba-
daude.

Lau lanpostu berri
Zumardiaundian dagoen Nazio-
arteko Lorategi Jaialdi honek,
lau lanpostu berri sortzea ahalbi-
detu du. 

Lanbidek, Goroldi SLU-k eta
Tolosako Udalak abian jarritako
programa bati esker, jendeari in-
formazioa ematea, bisita gida-
tuak zuzentzea, tabernako zerbi-
tzua eskaintzea eta inguru berde-
ak zaintzea ardura nagusi
dituzten lau lanpostu sortu dira.
1tolosa@hitza.info

20.000 bisitari izan
dira dagoeneko
Zumardiaundian
Nazioarteko Lorategi
Jaialdiak bi hilabete
daramatza
Zumardiaundi
eraberrituan

Zonaldeko
merkataritza indartzea
da berritze lanen
helburuetako bat

Argiteria, espaloiak eta
lorategien itxura
berrituko dituzte,
besteak beste

Menchu Galen koadroak,
Aranburu jauregian

PINTURA ›Menchu Gal margo-
lari irundarraren koadroak izan-
go dira Aranburu jauregian ikus-
gai. Kolorearen poza deituriko
erakusketa bihar inauguratuko
dute, uztailak 20, 12:00etan.
Irailaren 10era bitarte 
egongo da zabalik.

Ginkana izango da gaur
arratsaldean plaza Berrian
GIZARTEA ›Gaur arratsaldean,
Tolosako haur eta gazteei
zuzenduriko ginkana egingo
dute plaza Berrian. Bertan,
Tolosara etorri diren haur eta
gaztetxo sahararrek ere parte
hartuko dute. Tolosaldea Gara-
tzen-ek eta Tolosako Udaleko
Gizarte Zerbitzuetako Nura
elkarteko kale hezitzaileek
antolatutako ekimena izango
da ginkanarena, eta 16:30etik
19:00ak bitarte ariko dira.

Melanina frogak egiteko
aukera Usabal kiroldegian
OSASUNA ›Udarekin batera,
igerilekuetako eta hondartzeta-
ko denboraldia hasten da. Hau
dela eta, Minbiziaren Aurkako
Elkarteak, Ez utzi eguzkiak zure
perfileko argazkia aldatu dezan
izeneko kanpaina abian jarri du.
Helburu nagusia eguzkiaz
babesteko jarrera egokiak bul-
tzatzea da. Bihar eta hilaren
22an, Usabal kiroldegian izango
dira elkarteko kideak, melanina
frogan dohainik egiteko.

DLaburrak



GALDUTAKOAK
]Diru zorroa. Diru zorro bat 
aurkitu dute Amezketan. Galdu
duenak dei dezala 615 97 95 66 
telefono zenbakira (Kontxu).

Iragarki
laburrak

Udan ez aspertzeko eta jolasean igarotzeko au-
kera bikaina dira herrietan antolatu dituzten uda-
lekuak. Urtero bezala, Gazteluko udalak ere uda-
leku irekiak antolatu ditu, eta bertan herriko 11
umek hartzen dute parte. Pasa den astean, hila-

ren 14 eta 15an Orioko aterpetxera joan ziren bi
egun pasatzera, Leaburu - Txaramako haurrekin
batera. Hilaren 7an, berriz, San Fermin egun ospa-
tu zuten, eta Erroizpe Azpiko kirol eta kultur elkar-
tean bazkaria eder bat egin zuten.HITZA

UDA JOLASEAN ARI DIRA IGAROTZEN

Irudia qGaztelu

Larresorora joateko 
izen ematea

LEABURU-TXARAMA ›Urtero
bezala, hilaren 24an Larresoro-
ra joango dira Leaburu-Txara-
mako herritarrak bi herrien arte-
ko «harremana sakontzera».
10:00etan abiatuko dira Leabu-
ru-Txaramatik eta egun guztiko
jaia izango dute. Larresorora
joan nahi dutenek asteazkena
baino lehen 620 77 86 18 tele-
fonora deitu behar dute.

Herri afarirako txartelak
salagai daude

BERASTEGI ›Abuztuaren 5ean
egingo den herri afarirako txar-
telak salgai daude. 12 urtetik
beherakoentzat 9 eurotan eta
gainerakoentzat 17 eurotan.
Txartelak Urepele elkartean,
Zelai tabernan eta Basurde
elkartean eskuratu ahal izango
dira, hilaren 29a, ostirala, baino
lehen.

Kuadrila eguneko
bazkarirako txartelak

IBARRA ›Abuztuaren 28an,
igandea, ospatuko den kuadrila
eguneko bazkarirako txartelak
salgai egongo dira, gaur,
asteartea, 19:30etik 
21:00etara. San Bartolome 
plazan egongo dira txartelak
saltzen. Menua honakoa izango
da: zainzuriak, patea, haragi
gisatua, pastela eta kafea 
(edaria barne). 25 euroko 
kostua izango dute txartelek,
eta kuadrila egunean bertan
erosiz gero 40 euro. Egunean
bertan erosiz gero, gainera,
parte jarriko den mahai 
batean bazkaldu beharko dute.

DLaburrak

Maier Ugartemendia Leitza

Atekabeltz gaztetxea okupatu zu-
tela 6 urte beteko dira aurten; eta
hori ospatzeko ekitaldiz betetako
astea prestatu dute Leitzako gaz-
teek. 

Iaz lehenengo urtez aste guzti-
ko programa prestatu zuten ur-
teurrena ospatzeko, eta iazkoa
«oso ongi» atera zenez, «lehengo

urteko moldearekin jarraitzea»
erabaki dute antolatzaileek.

Urteurrenaren ospakizuna
atzo iluntzean hasi zen, Askape-
naren hitzaldi batekin: Herrialde
arabiarretako azken iraultza.

Gaur, berriz, bi egunetako men-
di martxara abiatuko dira. Gaue-
an gaupasa alternatibo bat eta
guzti egingo dute mendian.

Duela 6 urte, hilaren 20an, oku-
patu zuten gaztetxea, eta hori
oroitzeko eta ospatzeko parrilla-
da bat egingo dute gaztetxean.
Ostegunean, Sagarraren Denbo-
ra izeneko bideo proiekzioa eskai-
niko da.

Film laburren lehiaketari dago-
kionez, aurten 5 herritar inguruk

parte hartu dute lehiaketan. Osti-
ralean jaialdia egingo dute eta
bertan film labur guztiak ikuste-
ko aukera izango da. Ondoren,
bertan dagoen publikoak eraba-
kiko du zein izango den irabazlea,
eta sariak ere banatuko dituzte.

Larunbatean izango da festa
egun nagusia. Goizean hasi eta
goizaldera arte izango da zer ikusi
eta zer egin.

11:00etan egingo duten bizikle-
ta martxarekin hasiko dute egu-
na, gero Frontenis Txapelketako
finala jokatuko  da. Oraindik ez
dago erabakita zeinek jokatuko
duten finala, finalerdietako parti-
da batzuk jokatzeko baitaude.

13:30ean topa egin ondoren,
bazkaria egingo dute gaztetxean.
Bazkarira joan nahi dutenek
txartelak Torrea herrikoan erosi
beharko ditu. Arratsaldean baz-
kal ondoreneko poteoa egingo
dute, karro musikatuarekin eta
mojitoekin lagunduta. Eta, azke-
nik egunari amaiera emateko So-
ñadores Natos kontzertua izango
da gaztetxean.

Festak usaintzen hasiak
Festak gerturatzen ari direla eta,
antolaketan «buru-belarri» dabil-
tzala esan dute gaztetxeko kide-
ek. Laster programa ere aterako
dela aipatu dute.

Atekabeltzen 6 urte daramatzate herriko gazteek
Urteurrena ospatzeko
ekitaldiak atzo hasi
ziren, eta larunbatean
egun guztiko festarekin
amaituko dira

Urteurreneko kartela.HITZA

UZTAILAK 19, ASTEARTEA

p10:00.Mendi martxa eta gau-
pasa alternatiboa Sasainen.

UZTAILAK 20, ASTEAZKENA

Okupazio egunaren 
6.urteurrena
p20:00. Parrillada gaztetxean.

UZTAILAK 21, OSTEGUNA

p20:00.Sagarraren Denbora
bideo proiekzioa.

UZTAILAK 22, OSTIRALA

p22:30.Laburmetrai lehiaketa-
ko jaialdia.

UZTAILAK 23, LARUNBATA

Urteurren festako ekitaldiak
egun osoan zehar
p11:00.Bizikleta martxarekin
egingo duten dianarekin 
emango diote hasiera egunari.
p12:00. II. Frontenis 
Txapelketako finala jokatuko
da.
p13:30.Topa egingo dute 
Atekabeltz Gaztetxean.
p14:00.Bazkaria.
p18:00.Poteoa egingo dute,
Karro musikatuarekin eta  
mojitoen laguntzaz.
p23:00.Kontzertua 
eskainiko du gaztetxean,
Soñadores Natos reggae 
talde barañaindiarrak.

GAtekabeltz gaztetxearen VI. urteurrena

Iaz bezala, aurten ere astelehenean hasi zituzten urteurreneko ekitaldiak Askapenaren hitzaldi  batekin. HITZA

Larunbatean, Udalak egindako deiari erantzunez,
14 boluntario bildu ziren 09:00etan. Eutera alde-
ko baserri bideak garbitzen aritu ziren. Sasiak eta
belarrak bidea ia hartua zuen. Behin lanak buka-

tuta, hamaiketakoa egin zuten elkartean.
Oraindik ere ba omen da zer garbitua herrian, eta
udazkenean ere saio gehiago egitea pentsatua
du Udalak. A.BELAUNTZARAN

BAZTERRAK GARBITZEN, AUZOLANEAN

Berrobi q

Tolosako Skate taldeak, Tolosako Udalaren la-
guntzaz, I. Skate Festa antolatu zuen larunbatera-
ko.Usabal kiroldegiko skate pista berrian egin zu-
ten.Eguerdian elkartu ziren skate zale guztiak,

skate librean ibili eta gero,bazkaria egingo zuten.
Arratsaldean, adinaren arabera banatuta txapel-
keta izan zen.Barra bat ere jarri zuten,ateratako
diruarekin pistarako modulu berriak erosteko. E.MAIZ

EGUN OSOKO SKATE FESTA USABALEN 

Tolosa q

Loatzo Musika eskolakoen emanaldia izan zen plazan. E. MAIZ

Eneritz Maiz Alegia

Iritsi bezala joan dira aurtengo
Karmen jaiak. Festa alternatibo-
ak asteazkenean hasi baziren ere,
Txintxarria ostegunean jaitsi zen
udaletxeko balkoitik. Lau egu-
nez, txintxarriek ajerik gabe festa
doinuak izan badituzte ere, guz-
tiak mutu geratuz bukatu dira
aurtengoak. Igande gauerdian
erre zuten festak agurtzeko txin-
txarria. 

Ekitaldiez betetako egunak
izan dituzte alegiarrek, eta ale-

giar ez direnek ere. Gustu eta adin
guztietarako modukoak izan
dira. Jateko eta edanerako auke-
rarik ez zaie faltatu. Musika alde-
tik ere, aukera zabala izan da en-
tzun edota dantzatu nahi zuena-
rentzat. Txintxarri eta Txintxarri
Txiki abesbatzakoak ez ziren
mutu geratu; urteroko moduan
kontzertu bikaina eskaini zuten
herriko elizan. Haurrek ere auke-
ra zabala izan dute herriko jaie-
tan, ongi pasatzeko. Gainerako-
an, herri bazkaria eta afaria, ber-
tsolariak, dantza,... eta Alegiako
festetan falta ezin den zahagi ar-
doa ere izan da.

Kirolari lotuta ere, pilota,
arrantza, toka, saskibaloia, futbi-
toa, herri kirolak,... izan dituzte.
Aurten lehen aldiz antolatu du-
ten Alegiako I. Pilota Txapelketa
ere izan da. Ostiralean jokatu zi-

tuzten finalak. Jubeniletan, Arto-
la-Zabala bikoteak lortu zuen
22ra iristea, Barandiaran-Eros-
tarbe bikotea 8 tantotan utziz. Na-
gusiaen mailan berriz, Otamendi
eta Zubirik 22-17 irabazi zuten Ez-
kurdia eta Telletxea bikotearen
aurka. 

Festa alternatiboetan berriz,
musika izan da nagusi, bost egu-
nez, hainbat estiloko musika en-
tzuteko aukera izan delarik. Era
berean, zahagi ardoaz gain, herri
bazkaria ere egin zuten, eta herri-
ko bertsolariek ere oholtza gaine-
ra igotzeko aukera izan zuten. 

Jaiak bukatuta, txintxarriak mutu geratu dira
Asteazkenetik 24
orduz, ekitaldietatik
ekitaldietara jai giroan
ibili ostean, alegiarrek
atsedena hartuko dute 

Txintxarri Txiki eta Txintxarri abesbatzak kontzertua eskaini zuten herriko elizan. HITZA

Asteasu q

Santamaña eguna ospatu zuten atzo Asteasun. Lau eguneko fes-
tari amaiera emateko eguna izan zen. Meza nagusiarekin hasi, eta
hamaiketakoarekin eman zioten jarraipena. Trikitiaren doinuarekin
dantzan ibili ziren bertaratutakoak. Jarraian, herrikoen arteko herri
kirolez gozatzeko aukera izan zen. Mañukorta eta Peñagarikano
bertsolariak ere izan ziren. Afal aurretik Tranpazuloren jaitsiera egin
zuten, eta eguna bukatzeko erromeriarik ez zen faltatu. E.MAIZ

HERRIKOEN ARTEKO JAIAK 

Haurrek egun batean baino gehiagotan era askotako jokoak izan zituzten elkarrekin jolasteko. E. MAIZ

Sagardoak, sardinak eta txorizoak arrakasta izan zuten. Trikiti doinuak lagun, plaza, jendez bete zen. E. MAIZ



Asier Imaz 

Sei finalek jendea erakarri zuten
larunbatean Tolosako Beotibar
pilotalekura. Harmailak pilota
gosez aurkitzen ziren, beraz. 

Goizean goiz jarri ziren mar-
txan VIII. HITZA Pilota Txapelke-
taren finalak, eta goiztiarrenak
benjaminak izan ziren. Lehen ga-
raipena eta lehen bi txapelak, Zu-
beldia-Olanok lortu zituzten. On-
doren, alebinen finala, infantile-
na eta kadeteena iritsi zen. 

Bosgarren finalak jubenilena
izan behar zuen, baina Oria ez zen
Beotibarren aurkitzen, eta Nagu-
siek jokatu zuten jubenilen ordu-
tegian. Artolak erakustaldia es-
kaini zuen, nahiz eta 17 urte bes-

terik ez izan. Jubenil mailako pi-
lotaria Irustarekin iritsi zen fina-
lera, baina Arratibelekin jokatu
zuen larunbateko partida, Irusta
ez baitzen finala jokatzeko mo-
duan aurkitzen. Lesioak lesio, Ar-
tola-Arratibelek 22ra iristea lortu
zuten, Urretabizkaia-Aizpururen
aurka. 

Partida amaitzerako iritsi zen
Oria Beotibarrera. Ordutegiare-
kin arazoak izan zituela onartu
zuen atzelariak, eta beroketak
egin ondoren, jubenilen finala jo-
katu zen. Ez zen batere fin ibili
Oria, eta pilota asko galdu zituen.
Gauzak horrela, Labaka-Una-
nuak irabazi zuten azken finala. 

Ondoren, sari banaketa ekital-
dia etorri zen. Eskualdeko udal
ordezkari, Berriako zuzendaria
Martxelo Otamendi eta bi pilotari
profesional bildu zituen Luis Ga-
larragak sariak banatzeko. Oier
Mendizabal eta Jon Ander Albi-
suk eman zituzten kopa guztiak,
pilotari gazteei goi mailara iriste-
ko bidea erakutsiaz.  

Pilotari onenak
Benjaminen mailan Zubeldia
izan zen lauetan onena. Alebine-
tan, Arandia; infantiletan Bakai-
kua; kadeteetan, Urdapilleta; ju-
beniletan, Labaka, eta nagusie-
tan, Artola. Hala eta guztiz ere,
bai finaletan eta baita txapelke-
tan parte hartu duten pilotariek
maila polita erakutsi dute. Finale-
tatik kanpo gelditu diren pilotari
askok erakustaldiak eskaini di-
tuzte, baina txapela hurrengo ur-
terako utzi dute. 

VIII. HITZA Pilota
Txapelketaren
finalak giro
beroan jokatu dira
Tolosako Beotibar
pilotalekuaren
harmailak pilotazalez
bete ziren iragan
larunbatean

Finaletako 24 pilotariak sari banaketan parte hartu zuten ordezkariekin. A. IMAZ

Benjaminak
Iruretagoiena-Agirre 11
Zubeldia-Olano 16
Alebinak
Oiarbide-Arandia 16
Erasun-Ugartemendia 13
Infantilak
Barriola-Mendia 8
Bakaikua-Erauskin 18
Kadeteak
Garaio-Aburuza 13
Urdapilleta-Iruretagoiena 18
Jubenilak
Labaka-Unanua 18
Maiza-Oria 13
Nagusiak
Artola-Arratibel 22
Urretabizkaia-Aizpuru 12

GEmaitzak VIII. HITZA Pilota Txapelketa aurrera
atera duzuen guztioi: eskerrik asko

D
Mil esker HITZA Txapelketa posible egin duzuen guztioi. Eta
bereziki, Luis Galarragari. Aurrera-Saiazko kidea izan da

txapelketa guztia aurrera atera duena. Alboan laguntzaileak izan
ditu, epaile lanetan, finaleko zozketan eta abar, baina bidegoian-
darrak eraman du txapelketaren zama handiena. Horregatik bes-
te behin ere, mila esker.

Horrez gain, eskerrak eman Tolosa, Albiztur, Bidegoian, Alegia,
Zizurkil eta Berastegiko udalei. Baita Mahala, Grupo Calcinor, Ere-
du, Berastegiko txistulariei eta Bidegoiango dantzariei, euren la-
guntzagatik.

Eta nola ez, VIII. HITZA Pilota Txapelketan parte hartu duten pi-
lotari guztiei. Guztira 193 izan dira: zorionak denoi!

Azkenik, txapelketan zehar jokatu diren partidetara joan diren
ikusle guztiei; finaletan Beotibarko harmailak bete zituztenei eta
sari banaketan egon ziren ordezkari guztiei. Atal honetan, udal or-
dezkariez gain, Jon Ander Albisu eta Oier Mendizabal pilotari pro-
fesionalen presentzia aipatu behar da. Guztiei mila esker!

Beotibar pilotalekuan pilotazale ugari elkartu ziren larunbatean . A. IMAZ

Erasun-Ugartemendia bikotea Mendizabal eta Albisurekin. A. IMAZ



‹ Kirolak
2011ko uztailaren 19a, asteartea tolosaldeko eta leitzaldeko hitza 7

Altxadi Halterofilia Trofea jokatu zen uz-
tailaren 3an Donibane Lohitzunen, eta
bertan egon ziren Denok Danena talde-
koak. Taldekako Sailkapenean gainera,
hirugarren postua lortu zuten, Pirineo

Zentral Selekzioaren eta Akitaniako se-
lekzioaren atzetik. Ondorengo pultsula-
riek osatu zuten eskualdeko taldea:
Francisco Gonzalez, Kellyam Quintana,
Adrian Sasiain eta Asier Gallegok.HITZA

DANENA HIRUGARREN POSTUAN

Irudia qVillabona-Zizurkil

Ehunmilak Ultratrail proba jokatu zen
asteburuan. Irteera eta amaiera puntua
Beasainen zegoen. Tartean, eskualdeko
kale mendietan barrena ibili ziren, bes-
teak beste, Tolosa zeharkatu zuten. Gi-

zonezkoetan Javi Dominguez izan zen
garailea, 24:49:16ko denborarekin. On-
doren J.V. Benito sailkatu zen, 22 minutu-
ra. Nesketan lehena Nerea Martinez izan
zen, 28:00:56ko denboraz.A.IMAZ

EHUNMILAK PROBA GOGORRA

Irudia qTolosa

Txema Zumarraga

Euskal Herriko Udako Igeriketa
Txapelketak jokatu dira Irunen,
infantiletan. Tolosaldea IKT tal-
deko 13 igerilari egon dira bertan,

eta guztira 16 domina ekarri di-
tuzte etxera: 7 urrezko, 4 zilarrez-
ko eta 5 brontzezko. 

Euskal Herriko Txapeldunak
hauek izan dira: Imanol Ezeiza,
bizkar estiloko 200 eta 100 metro-
tan; Nerea Esandi, 100 eta 50eko
estilo askean; Ane Gonzalez, 100
metro bizkar estiloan; Erika
Amundarain 50 metro tximeletan
eta Elene Cuadrado, 50 metro txi-
meletan. 

Gainontzeko igerilariek ere
maila polita erakutsi zuten .

Zazpi urrezko
domina lortu
dituzte IKT-koek
Tolosaldeko 13 igerilari
infantilek Irunen jokatu
den Euskal Herriko
Igeriketa Txapelketan
parte hartu dute

Tolosaldea IKTeko igerilariak Irunen. HITZA

Erredakzioa Amezketa

Amezketako XXII.Joxean Tolosa
Txapelketako partidak jokatu zi-
ren asteburuan. Ostiral iluntze-
an, kadeteen mailan, Erasunek
(Zizurkil) Otamendiri (Amezke-
ta) 18-7 irabazi zion. Gazteetan,
Nazabalek (Zaldibia) Legarreta-
ren (Amurrio) aurka 17-18 galdu
zuen, eta maila berean, Imazek
(Oiartzun) Aristimuño (Tolosa)
garaitu zuen 18-7. 

Larunbateko partidetan ondo-
ren zerrendatzen diren emaitzak
eman ziren: Kadeteetan, Chiapu-
so(Donostia)-Muruak (Ordizia)
18-11 egin zuten; Mujika (Altzo)-
Arangurenek (Donostia) 18-4 eta
Elustondo (Berrobi)-Unanuak
(Lizarra) 18-9.

Partida biziak
asteburuan,
Joxean Tolosa
Txapelketaren
barruan  

Ostiral eta larunbat
iluntzean jokatu ziren
norgehiagokak,
kadeteen eta 
nagusien mailan 

A. imaz 

Getaria-Tolosa traineruak Eus-
kotren Ligako bigarren bandera
jaso zuten larunbatean, hau da,
III. Marina de Cuyedo Bandera.
Bigarren San Juan gelditu zen, 14
segundora. Hirugarrengo pos-
tuan Bizkaia gelditu zen, 23 se-
gundora, eta laugarren Hondarri-
bia, 41era. 

Garaipen honekin B taldeko le-
hen postuan jarraitzen du Geta-
ria-Tolosak, jardunaldi baten fal-
tan. Horrela geldituz gero, A tal-
deko lehen traineruaren aurka
jokatuko dute finala, eta hau izan-
go da Euskotren Liga irabazteko
azken erronka. A taldean Galizia
eta Zumaia aurkitzen dira lehen
postuan. 

Euskotren
Ligako bigarren
bandera irabazi
du Getaria-
Tolosak 

B taldeko lehen postuan
jarraitzen dute
eskualdeko
arraunlariek, jardunaldi
baten faltan

Erredakzioa Alegia

VI. Txintxarri Saria jokatu zen
Alegian igandean. Harri jasotzai-
leak korrikalariekin batera aritu
ziren, lehia polita eskainiz. Bi tal-
de egin zituzten eta bakoitzak 300
jasoaldi eman behar izan zizkio-
ten harriei, ondoren 6 kilometro
korrika egiteko. 

Amaieran A taldea nagusitu
zen, B taldeari 16 segundoko al-
dea aterata. Garaileak honako
hauek dira: Aimar Irigoien, Unai
Betize, Urtzi Telleria eta Aimar
Agirresarobe. B taldean ondoren-
goek osatu zuten: Joxerramon
Iruretagoiena Izeta II.a, Jexuxma-
ri Iruretagoiena Izeta III.a, Hodei
Iruretagoiena Izeta IV.a eta Juan
Mari Garinek. 

Irigoien, Betize,
Telleria eta
Agirresarobe 
Txintxarri 
Sariko garaileak

A taldeak irabazi zion B
taldeari; talde bakoitzak
300 jasoaldi egin behar
zituen,eta ondoren
korrika 6 kilometro egin

Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18

Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.

2 Farmaziak

GAUR

pTolosa.Tolosa, M.I.
Kale Nagusia, 7.
943 67 06 48.
pArribe.Garmendia, A.
Kale Nagusia. 112.
pIrurtzun.Gastearena, M.
Amaya kalea. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

2 Agenda

DEIALDIAK

pBerastegi.Salontzo jaietako
abuztuaren 5eko afarirako txar-
telak erosi daitezke jada Urepe-
le elkartean, Zelai tabernan eta
Basurde elkartean. Helduek 17
euro ordaindu beharko dute, eta
12 urtetik beherakoek, aldiz, 9
euro.

ERAKUSKETAK

pTolosa.Menchu Gal margola-
riaren erakusketa inauguratuko
dute Aranburu jauregian bihar
19:30ean. Irailaren 10a bitarte
ikusi ahal izango dira margola-
nak, Kolorearen poza izenburu-
pean.
pTolosa.Binefarreko titiritero-
en erakusketa Topic-en urriaren
2a bitarte. Irailak 30 arte udako
ordutegian bisitatu ahal izango
da, hau da: lanegunetan
11:00etatik 14:00etara, eta
16:00etatik 20:00etara; eta as-
teburuetan 11:00etatik
14:00etara, eta 16:00etatik
21:00etara.
pLarraul.Hainbat pisu eta ba-
lantza biltzen dituen erakusketa
ikusi daiteke Ekomuseoan, iraila
arte.

2 Agurrak

Carlos Peña igerilari tolosarrak etxean bertan bu-
rutu berri du bere erronka berria: 24 orduz Oria
ibaian igerian egitea. Egin ohi duen bezala, bizka-
rrez aritu da igerian, eta oraingoan esklerosi aniz-
koitzaren aldeko Busti zaitez izeneko kanpaina-
ren barruan egin du. Ostiralean hasi zen igerian,

13:00etan, Zerkausi azpitik abiatuta, eta Berazu-
biko balizaraino egin ditu ibilbideak 24 orduz, hau
da, larunbatean 13:00etan bukatu zuen erronka.
Igerilariak bi piraguista izan ditu ondoan, eta ordu
erdiro, gutxi gorabehera, hidratatzeko eta jateko
astia hartu du.E.MAIZ-R.CALVO

24 ORDUZ IGERIAN ORIA IBAIAN

Irudia qTolosa


